
Сунушталган илимий макалада көз карандысыздык 

алган учурдан тартып акыркы жылдары Казакстан Рес-

публикасында адам укуктарын коргоонун жана сактоонун 

илимий мүнөздөмөсү берилди. Казакстан демократиялык 

жана укуктук мамлекет катары өзүн Конституцияда көр-

сөтүп, адамдын жана жарандын укуктарына өзгөчө маани 

берүүгө тийиш. Анткени, эл аралык уюмдар жана эксперт-

тер өлкөдө демократияны биринчи кезекте адам укукта-

рын коргоо деп эсептешет. Макалада эл аралык уюмдар-

дын жана мамлекеттик органдардын акыркы жылдарда 

адам укуктарын сактоо боюнча статистикалык көрсөт-

күчтөрү келтирилген. Мындан тышкары, илимий макалада 

Казакстандын ченемдик-укуктук актыларына талдоо 

жүргүзүлгөн, айрым беренелерди өркүндөтүү боюнча су-

нуштар берилген. Административдик укук бузуу катего-

риясы катары жалган айтуу жөнүндө кодекске жаңыдан 

киргизилген беренени киргизүү боюнча илимий көз караш 

менен беренеде негизги көйгөй катары каралат. Жалган ай-

туу негизинде жасалган укук бузуулардын кесепеттерине 

жана процесстик жол-жоболорго токтолсок алардын 

илимий көйгөйлөрү аныкталган жана жалган айтуу коом-

дук көрүнүш катары каралды. Мындан тышкары, жаран-

дык жана административдик коргоонун ортосунда жал-

ган айтууну жана моралдык зыянды компенсациялоонун 

тартибин жокко чыгаруу каралган. 

Негизги сөздөр: адам укуктары, жалган айтуу, жал-

ган маалымат, сөз эркиндиги, демократия, кадыр-барк, 

сын, административдик укук бузуулар, жоопкерчилик. 

Ұсынылған ғылыми мақалада тәуелсіздік алған сәт-

терден бастап соңғы жылдардағы Қазақстан Республика-

сында адам құқықтарын қорғау мен сақтаудың ғылыми 

сипаттамасы берілген. Қазақстан өзін Конституциясын-

да демократиялық және құқықтық мемлекет деп жария-

лап, адам және азамат құқықтарына ерекше мән беруге 

тиіс. Өйткені халықаралық ұйымдар мен сарапшылар ел-

дегі демократияны ең алдымен адам құқықтарын қорғау-

мен өлшейді. Мақалада халықаралық ұйымдар мен мемле-

кеттік органдардың соңғы жылдардағы адам құқықтарын 

сақтау бойынша статистикалық көрсеткіштері келтіріл-

ген. Сонымен қатар, ғылыми мақалада Қазақ-станның нор-

мативтік-құқықтық актілеріне талдау жүргізіліп, жеке-

леген баптарды жетілдіру бойынша ұсыныстар берілген. 

Мақаладағы негізгі мәселе Әкімшілік құқық бузушылық ту-

ралы кодекске жаңадан енгізілген бап жала жабу ғылыми 

тұрғыдан әкімшілік құқық бұзушылықтың санаты ретінде 

қаралады. Жала жабу құқық бұзушылығы мен іс жүргізу 

рәсімдерінің салдарларына тоқтала отырып, олардың ғы-

лыми проблемалары нақтыланады және ол әлеуметтік құ-

былыс ретінде қаралады. Бұдан басқа, жала жабуды аза-

маттық және әкімшілік қорғау мен ол үшін моральдық 

зиянды өтеу тәртібі арасындағы ерекшеліктер қарасты-

рылған. 

Кілт сөздер: адам құқықтары, жала жабу, жалған 

ақпарат, сөз бостандығы, демократия, бедел, сын-пікір, 

әкімшілік құқық бұзушылық, жауапкершілік. 

В представленной научной статье дана научная ха-

рактеристика защиты и соблюдения прав человека в 

Республике Казахстан за последние годы с момента обре-

тения независимости. Казахстан, провозгласив себя демо-

кратическим и правовым государством в Конституции, 

должен придавать особое значение правам человека и 

гражданина. Ведь международные организации и экспер-

ты измеряют демократию в стране прежде всего защитой 

прав человека. В статье приведены статистические пока-

затели международных организаций и государственных 

органов по соблюдению прав человека за последние годы. 

Кроме того, в научной статье проведен анализ нормативно 

правовых актов Казахстана, даны рекомендации по совер-

шенствованию отдельных статей. Основной проблемой в 

статье рассматривается с научной точки зрения по вновь 

введенной статье в кодекс об административном правона-

рушении Клевета как категория административного пра-

вонарушения. Остановившись на последствиях клеветни-

ческих правонарушений и процессуальных процедурах, выяс-

няются их научные проблемы и рассматривается клевета 

как социальное явление. Кроме того, предусмотрены ис-

ключения между гражданской и административной защи-

той клеветы и порядок компенсации морального вреда. 

Ключевые слова: права человека, клевета, ложная ин-

формация, свобода слова, демократия, достоинство, кри-

тика, административное правонарушение, права, ответ-

ственность. 

The presented scientific article provides a scientific des-

cription of the protection and observance of human rights in the 

Republic of Kazakhstan in recent years since independence. 

Kazakhstan, having declared itself a democratic and legal State 

in the Constitution, should attach special importance to human 

and civil rights. After all, international organizations and ex-

perts measure a country's democracy primarily by the protection 

of human rights. The article presents statistical indicators of 

international organizations and state bodies on the observance 

of human rights in recent years. In addition, the scientific article 

analyzes several regulatory legal acts of Kazakhstan, provides 

recommendations for improving individual articles. The main 

problem in the article is considered from a scientific point of 

view, the newly introduced article of libel as an administrative 

offense. Focusing on the consequences of defamatory offenses 

and procedural procedures, their scientific problems are clari-

fied and libel is considered as a social phenomenon. In addition, 

there are exceptions between the civil and administrative protec-

tion of libel and the procedure for compensation for non-pe-

cuniary damage. 

Key words: human rights, defamation, false information, 

freedom of speech, democracy, dignity, criticism, administrative 

offenses, rights, responsibility. 

Қазақстан Республикасы биыл өзінің тәуелсізді-

гін алғанына 30 жыл толып отыр. Осы ширек ғасыр-

дан астам уақыт ішінде еліміз халықаралық аренада 

экономикалық белсенді, бейбітшілік пен келісімді, 

татулықты биік ұстайтын мемлекет ретінде танылды. 

Тұңғыш Президент Н.Назарбаевтың билігі кезінде 

көптеген саяси-құқықтық, әлеуметтік-экономикалық 

және рухани-мәдени салаларда батыл реформалар өт-

кізілді. Шет ел сарапшыларының арасында Қазақ-

станды демократиялық мемлекет ретінде танып жат-

са, кейбіреулері авторитарлық билік нысанына теңеп 

жатқандары да болды. Өйткені Қазақстанда алғашқы 

тәуелсіздік жылдары билік бір қолға орталықтанды-

рылып, Кеңес Одағынан қалған әкімшілдік-әміршіл-

дік жүйенің басқару тетіктері аймақтар мен жергілікті 

биліктерде қолданылып жатты.  

Әрине, демократиялық, құқықтық мемлекет ор-

ната салу оңай емес, оған көптеген жылдар мен дұрыс 

болжанған саяси-құқықтық реформалар қажет, және 

ең бастысы соны түсініп, қолдайтын әкімшілдік жүйе-

ден қалған халық санасын, менталитетін өзгерту ке-

рек, арылту керек. Өз алдына жеке мемлекет болғалы 

бері осы бағытта негізінен біршама жұмыстар жасал-

ды. Қазіргі кезде билік тек мемлекеттің абыройы мен 

өз бастарының қамын ғана емес, азаматтарының құ-

қықтары мен бостандықтарын да сақтауға, қорғауға 

бет бұрды. Соңғы жылдары демократияға нақты қа-

дамдар жасалып адам құқықтарына қатысты көптеген 

жаңа заң нормалары қабылданып, біршама Кодекстер 

мен нормативтік құқықтық актілерге өзгерістер мен 

толықтырулар енгізіліп жаңартылды. Солардың бірі 

2019 жылғы 27 желтоқсандағы №293-VІ «Педагог 

мәртебесі туралы» [1] және 2020 жылғы 25 мамыр-

дағы № 333-VI «Қазақстан Республикасында бейбіт 

жиналыстарды ұйымдастыру және өткізу тәртібі ту-

ралы» [2] Қазақстан Республикасының Заңдары. Со-

нымен қатар, ел Президенті Қ.Тоқаевтың елдегі бұдан 

былай қабылданатын заңдар енді тек халықпен талқы-

ланып барып қабылдануы тиіс деген шешімі қуан-

тады. 

Дегенімен, кейбір статистикалар мен ақпарат 

көздеріне қарағанда Қазақстан Республикасында әлі 

де көптеген істер атқарылуы керек. Қазақстан әлемнің 

жетекші ең озық 73 елдерінің арасында 66 орын алып 

отыр. «Казахстан незначительно улучшил свое по-

ложение по семи из девяти показателей и поднялся 

на 66-е место в рейтинге лучших стран. Худшими 

остаются отношение к собственным гражданам, исто-

рическое наследие, популярность у туристов (все -

70), развитие предпринимательства (71) и культурное 

влияние (72) [3].  

Біздің Қазақстан Республикасы адам құқықтары 

мен бостандықтарына қатысты көптеген халықаралық 

ұйымдар мен құқықтық нормаларға қосылған. Бірақ 

та, сол ұйымдар мен нормалардың қағидаларын қатаң 

ұстана бермейтін сияқты. Өз құқығы мықтап сақтал-



 

 

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 2, 2021 

  

164 

 

 

 

 

DOI:10.26104/NNTIK.2019.45.557 

маған елден, әлеуметтік-экономикалық жағдайы қор-

ғалмаған елден, өзін-өзі көрсетіп, дамыта алмаған 

елден азаматтардың көшіп кету үрдісі белең алады.  

Сонымен қатар, біздің елде билік өкілдеріне 

қарсы сөйлемеу, олардың қызметтерін сынамау, не 

айтса да лауазымды тұлғаның айтқаны дұрыс, соған 

қосылу керек деген стреотип қалыптасқан. Жалпы, 

егер лауазымды тұлғаның жұмысы мен қызметіне 

қатысты сын-пікірлер айтылса жария билік өкілі 

болғандықтан төзімділік пен шыдамдылық, сыпайы-

лық пен толеранттылық танытуы керек. Сол айтылған 

сын-пікірлерден қорытынды шығарып, өз қызметіне 

қатысты дұрыс нәтиже қалыптастыру керек. Бірақ та, 

біздің Қазақстан Республикасының Қылмыстық Ко-

дексінде халық өздері сайлап қойған, өз қолдарын-

дағы билігін уақытша берген Президент пен Парла-

мент депутаттарының абыройы мен қадiр-қасиетiне 

қол сұғу және оның қызметiне кедергi жасау үшін 

жауапкершілік көзделген [4]. Халықпен сайланып 

қойылған лауазымды тұлғалар тек халықпен берілген 

билікке ғана ие. Әрине, Кодекс баптарының Ескер-

туінде Қазақстан Республикасы Президенті мен Пар-

ламенті депутатының депутаттық қызметi туралы сын 

тұрғысында айтылған жария сөздер осы бап бойынша 

қылмыстық жауаптылыққа әкеп соқпайтындығы көр-

сетілген. Бірақ та, осы баптардың Кодекске енгізілуі-

нің өзі Адам құқықтарының жалпыға бірдей Деклара-

циясы мен ҚР Конституциясындағы «Заң мен сот ал-

дында жұрттың бәрі тең» [5] деген қағидаға сәйкес 

келмейтін сияқты. Ал осыған ұқсас баптар ғасырлар 

бойы көрші жатқан Ресей Федерациясының, Қырғыз 

Республикасының Қылмыстық Кодекстерінде жоқ 

[6]. Егер Президент пен депутаттың қызметi туралы 

сын тұрғысында айтылған жария сөздер жауаптылық-

қа әкеп соқпайтын болса онда бұл баптың қажеті қан-

ша? Ар-намысы мен қадір-қасиеті, абыройы мен беде-

лін құқықтық қорғау жалпыға бірдей ҚР азаматтары 

ретінде ортақ нормалармен жүзеге асырылуы тиіс деп 

есептеймін. Және де 2020 жылғы мәліметтерге ұара-

ғанда тіркелген қылмыстық құқық бұзушылықтардың 

арасында 373 бап Қазақстан Республикасының Тұң-

ғыш Президентін – Елбасын көпшілік алдында қорлау 

және оның абыройы мен қадір-қасиетіне өзгедей қол-

сұғушылық, Қазақстан Республикасы Тұңғыш Прези-

дентінің – Елбасының бейнесін бүлдіру, Қазақстан 

Республикасы Тұңғыш Президентінің – Елбасының 

заңды қызметіне кедергі жасау бойынша 1 және 376 

бап Қазақстан Республикасы Парламенті депутаты-

ның абыройы мен қадiр-қасиетiне қол сұғу және оның 

қызметiне кедергi жасау баптары бойынша 1 қылмыс-

тық құқық бұзушылықтар тіркелген [7].  

Билік өкілдері мен лауазымды тұлғалардың қыз-

меті мен жұмысына қатысты шындыққа сай келетін 

сыни пікір айту, шындыққа сай келмейтін жала жабу-

ға қарағанда ауыр тиеді. Өйткені өтірік ақпараттың 

жалғандығын анықтауға, қайта жариялауға болады, 

ал шын, рас, ақиқат ақпаратты қалай жасыруға бо-

лады?  

Қоғамның өзгеруіне байланысты, қазіргі кезде 

ақпарат саласындағы заңгер мамандарды дайындауды 

қолға алу қажет. Өйткені қазір біздің өмірімізде ин-

тернет және ондағы әр түрлі әлеуметтік желілер қатты 

әсер етеді. Құқық бұзушылықтар да осы әлеуметтік 

желілер арқылы жасалуда. Жеке тұлғалар мен лауа-

зымды билік өкілдеріне қатысты шындыққа сай емес 

жала ақпараттар осы әлеуметтік желілерде қаптап 

жүр. 

Жала жабу қоғамда жиі кездесетін құқық бұзу-

шылықтардың бірі, оны кейбір азаматтар елемей қоя 

салғанымен, кейбіреулер өз құқықтарын қорғау үшін 

арызданып жатады. Жалпы, жала жабу деген адамның 

ар-намысына, қадір – қасиетіне, сезімі мен эмоциясы-

на, абыройы мен беделіне, тіпті оның өмірінің ары қа-

рай қалай жалғасатынына да әсер етеді. Жала жабыл-

ған адам депрессияға, стресске түсіп, өмірі мүлде бас-

қаша бағытқа бұрылып, тұңғиыққа кетіп қалуы мүм-

кін. 

Жала жабудың себептері мен салдарын саралау 

маңызды. Себептері мен осы бір құқық бұзушылық-

тың алдын алу жолдары басқа ғылыми мақалада қа-

растырылған. Әсіресе қазіргі жастар арасында психо-

логиялық әлсіз азаматтар арасында жабылған жалаға 

шыдай алмай өздеріне қол салып, суицидке ұшырап 

жататындар бар. Және де кек алу мақсатында денсау-

лыққа ауыр зиян келтіру мен адам өліміне әкеліп соқ-

тыратын оқиғалар кездесуі мүмкін. Сондықтан, әрине 

Жала жабуды қылмыс санатынан алып әкімшілік 

құқық бұзушылыққа жатқызу дұрыс шығар, бірақ та, 

оның тек азаматтар арасында ғана емес, жалпы мем-

лекетке, қоғамға тигізер зияны да бар екенін ұмытпау 

керек. 

Қоғамда, жала жабу мен көпшілік алдында қор-

лау, масқаралау деген құқық бұзушылықтың бар 

екендігін, оның адам құқықтары мен заңды мүдделе-

рін құрметтеуде, сөз бостандығында, бұқаралық ақпа-

рат құралдарының еркін, тәуелсіз жұмыс істеуінде, 

еліміздің демократиялық дамуында мәні мен өзекті-

лігі бар тақырып екендігін ешкім жоққа шығара ал-

майды. Және де оның өте күрделі, көп қырлы, нәзік, 

өмірде әлеуметтік, психологиялық, құқықтық т.б. тұр-

ғысынан қарастырылуы керек ұғым болып табылады.   

Жала жабу құқық бұзушылығына жауапкерші-

лікті алып тастау тек журналистер үшін ғана, яғни бұ-

қаралық ақпарат құралдарының өкілдеріне қажет 

болған сияқты. Өйткені Жала жабуды декриминали-

зировать ету бойынша көбінесе журналистер арасын-

да бірнеше рет семинарлар мен дөңгелек стөлдер өтіп, 

қызу пікірталастар болған. Согласно сведениям Ко-

митета по правовой статистике и специальным учетам 

Генеральной прокуратуры РК, в 2010-2012 гг. по об-

винению в клевете окончено 1265 дел, вынесен 121 

обвинительный приговор. По сведениям из того же 

источника, в 2013-2015 гг. судами страны рассмотре-

но с вынесением приговора 549 дел о клевете. Обви-

няемые: 51 - журналисты, 7 - гражданские активисты, 

15 - граждане, 3 - должностные лица [8]. 

Ал жалпы кез-келген қарапайым еліміздің аза-

маттары өз құқықтары бұзылса, өздеріне біреу жала 

жапса кінәлі адамның қатаң жауапкершілікке тартыл-

ғанын қалайды. Адам сол үшін сотқа арызданады. 

Сондықтан, бұл мәселені екі жақты қарастыру қажет. 

Жалпы жала жабу құқық бұзушылығы өте даулы 

мәселе, оның шешімін табу, әділдігін шығару үшін 

өте көп жұмыстар жасалуы керек. Мұндағы мәселе 

Конституцияда көрсетілген сөз бостандығы мен адам-

дардың ар-намысы, қадір-қасиеті мен абырой беделін 

қорғау құқығы арасындағы тепе-теңдікті табу. Тара-

зының бір жағында әр кімнің өз ойын ашық айтуға, 

сөз бостандығына құқығы бар. Ал екінші жағында 

адамның беделі мен абыройының қорғалу құқығы 

бар. Осы екі құқықтың қайсысы маңыздырақ? 

Сонымен қатар, тағы да бір екінші қиындық ту-

ғызатын мәселе, айтылған сөз жай ғана пікір, ой-көз-

қарас, әзіл-қалжың ба әлде нақты дәлелді сөз бе? 

Біреумен қалжыңдаймын деп, жауапкершілікке тар-

тылып кетуге бола ма? Үшінші, шешіліп, анықталуы 

тиіс жағдай айтылған сөз екінші адамның ар-намы-

сына, абыройы мен беделіне зиян келтіріп тұр ма? 

Әлде жәбірленуші асыра сілтеп, моральдық шығын 

ретінде пайда көріп қалғысы келіп тұр ма? Аталған 

сұрақтардың барлығы заң нормаларына сай анықта-

лып, дәлелденіп, сараланып барып шешім шығары-

луы тиіс. 

Құқықтық нормаларға талдау жасау нәтижесінде 

құқығы бұзылып жала жабылған азамат өзінің ар-на-

мысы мен қадір қасиетін қорғап талап арыз беруі үшін 

бірнеше жағдайларды ескеруі керек:  

1. Мәліметтер көпшілікке таратылған болуы 

тиіс;  

2. Таратылған ақпарат адамның ар-намысына, 

қадір қасиетіне зиян келтіруі керек; 

3. Шындыққа немесе ақиқатқа сай емес болуы 

керек. Осы көрсетілген жағдайлардың бірі болмаса 

талап арыздың қанағаттандырылмауына әкеліп соға-

ды. Яғни, таратылған ақпарат немесе мәліметтер 

шындыққа сай болса біреудің құпиясын жариялап 

жіберу жауапкершілкке әкеліп соқпайды деген сөз. 

Шын ақпаратты тарату жауапкершілікке әкелмейді. 

Мұнда жәбірленуші немесе арыз иесі жоғарыда көр-

сетілген тізімнің 1 және 2 түрін дәлелдеуге міндетті. 

Жала жабу құқық бұзушылығында немесе жалпы заң 

ғылымында іс жүргізу кезінде негізгі назар болған 

фактілі оқиғаға аударылады. Сондықтан, жала жабыл-

ғаннан кейін жәбірленушіге материалдық немесе мо-

ральдық зиянның келгенін дәлелдеу міндеті жүкте-

леді. Егер жәбірленушіге ешқандай зиян келмесе онда 

іс тоқтатылуы мүмкін. Ал оның моральдық күйзелісі, 

сезімі, эмоциясы, стресске түсуі есепке алынбайды. 

Соттық талқылау барысында айыпталушының ниеті-

нің болғанын дәлелдеу өте қиын, өйткені ол абайсыз-

да, байқамай, екінші адамға зиян келетіндігін білмей, 

әдейі жасамағандығын айтып ақталып кетуі мүмкін. 

Көріп отырғанымыздай жала жабу құқық бұзушылы-

ғы туралы әлі де шешімін таппаған әлеуметтік-құқық-

тық мәселелер жетерлік.  

Жала жабуды азаматтық қорғау мен әкімшілік 

қорғаудың арасындағы ерекшелікті, айырмашылықты 

анықтап алу да өте маңызды. «Артикль 19» заңгері 

Боев Б. қылмыстық (ҚР жағдайында «әкімшілік») жә-

не азаматтық ерекшеліктерді анықтап көрсетеді: «Ха-

рактеристика уголовной диффамации: Действие го-

сударства по отношению к частному лицу; Целью яв-

ляется защита интересов общества; Участие проку-

рора; Использование средств налогоплательщиков; 

Компенсация обществу путем уплаты штрафа госу-

дарству или отбывания наказания в тюрьме. Харак-

теристика гражданской диффамации: Касается 

частных споров между частными лицами или между 

частным лицом и организацией; Целью является ком-

пенсация ущерба потерпевшей стороне; иск имеет 

частный характер; осуществляется за счет собст-

венных средств истца; компенсация уплачивается по-

терпевшей стороне. Штрафы или заключение под 

стражу не применяются» [9]. 

Әкімшілік құқық бұзушылықтың жауапкерші-

лігінде көрсетілген айлық есептік көрсеткішті айыпты 

тұлға мемлекет қазынасына төлейді. Ал азаматтық 

құқық бұзушылықтың жауапкершілігінде талапкер-

дің пайдасына моральдық шығын өтеліп беріледі. 

Яғни, әкімшілік құқық бұзушылықта жәбірленуші 

өзінің құқығы бұзылғаны үшін ешқандай моральдық 

шығын ала алмайды. Тек айыпталушының жазадан 

құтылмай жауапкершілікке тартылуына ғана қанағат-

танады.  

